
------ ---------------------------------- N       - Ն
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2013 ԹՎԱԿԱՆԻ  ՓԵՏՐՎԱՐԻ 14-Ի N 166-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ
Հայաստանի Հանրապետության կառավարությունը որոշում է.

1. Հայաստանի Հանրապետության կառավարության 2013 թվականի փետրվարի 14-ի «Պետական աջակցություն Հայաստանի Հանրապետության արտահանմանն ուղղված արդյունաբերական քաղաքականության ռազմավարությամբ նախատեսված միջոցառումների իրականացման 2013 թվականի ծրագիրը և միջոցառումների ցանկը հաստատելու մասին» N 166-Ն որոշման մեջ կատարել հետևյալ փոփոխությունները և լրացումները`

1) Որոշման N 1 hավելվածի ծրագրի`

ա.  8-րդ կետը շարադրել հետևյալ խմբագրությամբ`

«8. Ծրագիրը կիրականացվի հետևյալ սկզբունքներով`

1) Ծրագիրն իրականացվում է պետություն-մասնավոր հատված համագործակցության սկզբունքով` Հայաստանի Հանրապետության կառավա​րության 2011 թվականի դեկտեմբերի 15-ի նիստի N 49 արձանագրության 9-րդ կետով հավանության արժանացած «Հայաստանի Հանրապետության արտահանմանն ուղղված արդյունաբերական քաղաքականության ռազմավա​րությանը հավանություն տալու մասին» արձանագրային որոշմամբ սահմանված և ՀՀ վարչապետին կից Արդյունաբերական խորհրդի կողմից հավանության արժանացած մեկնարկային փուլի արտահանելի հատվածի հիմնական ոլորտների ռազմավարության գործողությունների ծրագրերով սահմանված միջոցառումները: Ոլորտները, որոնց ռազմավարության գործողությունների ծրագրերը դեռևս հավանության չեն արժանացել Արդյունաբերական խորհրդի կողմից, պետական աջակցությունը ցուցաբերվում է ցուցահանդեսների մասնակցության և վարկերի տոկոսագումարների մասնակի սուբսիդավորման միջոցառումների շրջանակներում:

2) Պետական և դոնոր կազմակերպությունների աջակցությունն իրագործվելու է ռազմավարության շրջանակում նախանշված գործիքակազմի միջոցով և սկզբունքներով: Ոլորտային ռազմավարությունները հիմք են հանդիսանալու մասնավոր հատվածին ուղղված պետական և դոնոր կազմակերպությունների նախաձեռնությունների համակարգման և ջանքերի ուղորդման և փոխլրացման համար: Պետություն-մասնավոր համագործակցության ամրապնդման նպատակով ռազմավարությամբ նշված ոլորտային ռազմավարությունների իրականացման նպատակով համապատասխան հուշագրեր են կնքվում են ՀՀ կառավարության և շահագրգիռ կողմերի միջև:»,

բ.  9-րդ կետի 1-ին ենթակետի «ա» պարբերության «ազատ տնտեսական գոտում» բառերից հետո լրացնել «, սփյուռքահայերի տեղեկատվական բազայի ստեղծում» բառերը, «նախատեսվում է արտերկրում» բառերից հետո լրացնել «և/կամ Հայաստանում» բառերը և «ներառում է շնորհանդեսների» բառերից հետո լրացնել «և/կամ ֆորումների» բառերը,

գ. 9-րդ կետի 1-ին ենթակետի «գ» պարբերությունը շարադրել հետևյալ խմբագրությամբ`

«Շուկայական տեղեկատվության ապահովում, հայկական ապրանքների նպատակային շուկաներում առաջմղման գործունեության իրականացում, հայկական ապրանքների ներկայացում»` ենթածրագրի շրջանակում նախատեսվում է արտերկրում հայկական արտադրանքի գովազդում, այդ թվում` հովանոցային բրենդի ներքո, ինչպես նաև համտեսների կազմակերպում: Կազմակերպչական աշխատանքների շրջանակներում նախատեսվում է համապատասխան դահլիճների ու սարքավորումների վարձակալում, տպագիր նյութերի պատրաստում և այլ ծախսեր: Ենթածրագրի իրականացման արդյունքում ակնկալվում է մինչև 3 յուրաքանչյուր նպատակային երկրում պետական կառույցներից մինչև 4 ներկայացուցիչների մասնակցության ապահովում:»,

դ. 9-րդ կետի 1-ին ենթակետի «դ» պարբերությունը շարադրել հետևյալ խմբագրությամբ`

«Միջազգային սերտիֆիկացման համաֆինանսավորում» ենթածրագրի շրջանակում նախատեսվում է արդյունաբերական ոլորտներում  արտադրվող ապրանքների համար արտահանվող երկրի համապատասխանության գնահատման մարմնի կողմից ներմուծման և/կամ իրացման համապատասխանության սերտիֆիկատի կամ այլ համարժեք փաստաթղթի, արտերկրում դեղերի գրանցման և այլ համարժեք փաստաթղթերի ստացման համար կատարված ծախսերի պետական աջակցության ցուցաբերում:»,

ե. 9-րդ կետի 1-ին ենթակետի «ե» պարբերությունը շարադրել հետևյալ խմբագրությամբ`

«Միջազգային ցուցահանդեսներին մասնակցության ապահովում» ենթածրագրի շրջանակում նախատեսվում է մինչև 5 թիրախային երկրներում ցուցահանդեսի մասնակցության աջակցություն: Այն ենթադրում է տաղավարի և տարածքի վարձակալության, կահավորման և ցուցահանդեսների մասնակցության հետ կապված այլ ծախսեր: Նախատեսվում է նաև վերոնշյալ ցուցահանդեսների կազմակերպման նպատակով յուրաքանչյուր ցուցահանդեսին պետական կառույցներից 2 ներկայացուցիների մասնակցության ապահովումը:»,

զ. 9-րդ կետի 1-ին ենթակետի «է» պարբերությունը շարադրել հետևյալ խմբագրությամբ`

«Ուսումնական դասընթացների մշակման, կազմակերպման և իրականացման  ֆինանսավորում» ենթածրագրի շրջանակում նախատեսվում է ՀՀ կառավարության կողմից որպես գերակա ընտրված արդյունաբերական ոլորտների ընկերությունների և ազատ ունկնդիրների կարողությունների զարգացում: Մասնավորապես` նորագույն տեխնոլոգիաների և նեղ մասնագիտացված ուղղություններով ուսուցման` իրականացման ապահովում, և անհատական խորհրդատվության տրամադրում, ներգրավելով որակավորված մասնագետներ` պետական, մասնավոր, գիտական շրջանակներից, այդ թվում` արտասահմանից: Ընդ որում` դասընթացների իրականացման անհրաժեշտությունը որոշվում է ոլորտի ներկայացուցիչների հետ համաձայնեցված և/կամ շուկայի կատարված ուսումնասիրությունների հիման վրա: Տվյալ միջոցառումը կարող է ներառել արտադրության կազմակերպման, մարքեթինգի, մտավոր սեփականության իրավունքի, որակի համակարգի ներդրման, ֆինանսական հոսքերի կառավարման, անձնակազմի կառավարման, տեղեկատվական տեխնոլոգիաների  ուսուցման վերաբերյալ դասընթացների իրականացում:»:

2) Որոշման N 2 hավելվածը շարադրել նոր խմբագրությամբ` համաձայն  Հավելվածի:
2. Սույն որոշումն ուժի մեջ է մտնում պաշտոնական հրապարակմանը հաջորդող օրվանից:

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 

ՎԱՐՉԱՊԵՏ





ՏԻԳՐԱՆ ՍԱՐԳՍՅԱՆ 

Հավելված

                                                                        ՀՀ կառավարության  2013   թվականի







                                                                                          ________________-ի N       - Ն   որոշման

Հավելված N 2

ՀՀ կառավարության 2013 թվականի

փետրվարի 14-ի N 166 - Ն որոշման

	ՀՀ արտահանմանն ուղղված արդյունաբերական քաղաքականության ռազմավարությամբ նախատեսված միջոցառումներ

	Երկարաժամկետ հեռանկարում տնտեսական աճի նոր շարժիչ ոլորտների ձևավորում` կազմակերպությունների, արտահանման պոտենցիալ ունեցող ոլորտների և բիզնես միջավայրի անընդհատ արդիականացման և միջազգային մրցունակության բարձրացմանն ուղղված նախաձեռնությունների իրականացման միջոցով:

	
	1.1. «Հանրաճանաչ  միջազգային արդյունաբերական ոլորտի կազմակերպությունների ներգրավման և մուտքի ապահովման միջոցառումների իրականացում, այդ թվում` ազատ տնտեսական գոտում, սփյուռքահայերի տեղեկատվական բազայի ստեղծում»
	ՀՀ էկոնոմիկայի նախարարություն
«Արդյունաբերության զարգացման հիմնադրամ» (համաձայնությամբ)

«Հայրենիք-Սփյուռք Կենտրոն» ՊՈԱԿ (համաձայնությամբ)

«Զարգացման հայկական գործակալություն» փակ բաժնետիրական ընկերություն (համաձայնությամբ)
	2013 թ. ընթացքում
	Արտերկրում և/կամ Հայաստանում նպատակաուղղված առաքելությունների, ներդրումային ֆորումների և այլ միջոցառումների միջոցով ընտրված անդրազգային ընկերություններին ազատ տնտեսական գոտու հնարավորությունների մինչև 3 շնորհանդեսների և/ կամ ֆորումների կազմակերպում, ներգրավելով նաև պոտենցիալ սփյուռքահայ ներդրողների, ինչպես նաև մինչև 20 անդրազգային կորպորացիաների ներկայացուցիչների այցելություն/ժամանում  Հայաստան, որոնց կներկայացվեն ազատ տնտեսական գոտու հնարավորությունները, որի արդյունքում ակնկալվում է իրական համագործակցության արդյունքներ: Արդյունաբերության զարգացման հիմնադրամին կնքել դրամաշնորհի հատկացման պայմանագրեր «Հայրենիք-Սփյուռք Կենտրոն» ՊՈԱԿ-ի և «Զարգացման հայկական գործակալություն» փակ բաժնետիրական ընկերության հետ:

	
	1.2. «Արտադրական գործունեության վարկավորման սուբսիդավորում» 
	 ՀՀ էկոնոմիկայի նախարարություն
 «Արդյունաբերության զարգացման հիմնադրամ» (համաձայնությամբ)

 «ՓՄՁ ներդրումներ»  ունիվերսալ վարկային կազմակերպություն փակ բաժնետիրական ընկերություն (համաձայնությամբ)
	2013 թ. ընթացքում
	Արդյունաբերության ոլորտի շուրջ 10 կազմակերպություններին «ՓՄՁ ներդրումներ»  ունիվերսալ վարկային կազմակերպություն փակ բաժնետիրական ընկերության կողմից տրամադրվող վարկի տոկոսադրույքի սուբսիդավորում` մինչև երեք տոկոս:

	
	1.3. «Շուկայական տեղեկատվության ապահովում, հայկական ապրանքների նպատակային շուկաներում առաջմղման գործունեության իրականացում, հայկական ապրանքների ներկայացում»
	ՀՀ էկոնոմիկայի նախարարություն
«Արդյունաբերության զարգացման հիմնադրամ» (համաձայնությամբ)

 «Զարգացման հայկական գործակալություն» փակ բաժնետիրական ընկերություն (համաձայնությամբ)
	2013 թ. ընթացքում
	Ռազմավարությամբ ընտրված ոլորտների ընկերությունների հետ համաձայնեցված արտերկրում` մինչև 3 երկրներ, հայկական արտադրանքի գովազդում, այդ թվում հովանոցային բրենդի ներքո, ինչպես նաև համտեսների կազմակերպում: 

Արդյունաբերության զարգացման հիմնադրամին կքել դրամաշնորհի հատկացման պայմանագիր  «Զարգացման հայկական գործակալություն» փակ բաժնետիրական ընկերության հետ:

	
	1.4. «Միջազգային սերտիֆիկացման համաֆինանսավորում»
	ՀՀ էկոնոմիկայի նախարարություն
«Արդյունաբերության զարգացման հիմնադրամ» (համաձայնությամբ)

«Փոքր և միջին ձեռնարկատիրության զարգացման ազգային կենտրոն» հիմնադրամ (համաձայնությամբ)


	2013 թ. ընթացքում
	ՀՀ կառավարության կողմից որպես գերակա ընտրված արտահանման ուղղվածություն ունեցող արդյունաբերական ոլորտներում  արտադրվող ապրանքների համար արտահանվող երկրի համապատասխանության գնահատման մարմնի կողմից ներմուծման և/կամ իրացման համապատասխանության սերտիֆիկատի կամ այլ համարժեք փաստաթղթի, արտերկրում դեղերի գրանցման և այլ համարժեք փաստաթղթերի ստացման համար կատարված ծախսերի պետական աջակցության ցուցաբերում

	
	1.5. «Միջազգային ցուցահանդեսներին մասնակցության ապահովում» 
	ՀՀ էկոնոմիկայի նախարարություն
«Արդյունաբերության զարգացման հիմնադրամ» (համաձայնությամբ)

 «Զարգացման հայկական գործակալություն» փակ բաժնետիրական ընկերություն (համաձայնությամբ)
	2013 թ. ընթացքում

	Աջակցություն` ռազմավարությամբ հավանության արժանացած ոլորտների ընկերություններին` մինչև 5 երկրներում,  ցուցահանդեսներին մասնակցությանը, ցուցահանդեսների ընտրությունը կիրականացվի համաձայնեցված ոլորտի ընկերությունների հետ քննարկման արդյունքում: Այս միջոցառումը կխթանի հայկական արտադրատեսակների արտահանումը և դրանց մրցունակության բարձրացմանը:

Արդյունաբերության զարգացման հիմնադրամին կնքել դրամաշնորհի հատկացման պայմանագրեր  «Զարգացման հայկական գործակալություն» փակ բաժնետիրական ընկերության հետ:

	
	1.6. «Արտասահմանյան դիստրիբյուտորների և այլ օժանդակ կառույցների ներկայացուցիչների այցելություններ Հայաստան և/կամ արտերկիր, գործարար կապերի հաստատում»
	 ՀՀ էկոնոմիկայի նախարարություն
 «Արդյունաբերության զարգացման հիմնադրամ» (համաձայնությամբ)

«Զարգացման հայկական գործակալություն» փակ բաժնետիրական ընկերություն (համաձայնությամբ)
	2013 թ. ընթացքում

	Հայկական արտադրանքի առաջմղման և արտահանման խթանման նպատակով  օտարերկրյա տարբեր ընկերությունների և օժանդակ կառույցների մինչև 60 ներկայացուցիչներ կհրավիրվեն Հայաստան և/կամ արտերկիր հայկական ընկերությունների հետ  համագործակցության պայմանավորվածություններ ձեռք բերելու նպատակով:

	
	1.7. «Ուսումնական դասընթացների մշակման, կազմակերպման և իրականացման  ֆինանսավորում» 
	 ՀՀ էկոնոմիկայի նախարարություն
 «Արդյունաբերության զարգացման հիմնադրամ» (համաձայնությամբ)


	2013 թ. ընթացքում

	Կիրականացվի ուսուցում առնվազն 50 շահառուների համար, որոնք կներգրավվեն ռազմավարությամբ ընտրված, ինչպես նաև տեղեկատվական տեխնոլոգիաների ոլորտներից:

	
	1.8. «Արտահանմանն ուղղված արտադրատեսակների արտադրության ներուժի բացահայտմանն ուղղված հետազոտությունների իրականացում» 
	ՀՀ էկոնոմիկայի նախարարություն
 «Արդյունաբերության զարգացման հիմնադրամ» (համաձայնությամբ)


	2013 թ. ընթացքում

	Մոնիթորինգի և ռիսկերի գնահատման հիման վրա հետագա քաղաքականության արդիականացման համար ռազմավարության ուղիների ներկայացում` հաշվետվություն:

	2.
	Հիմնադրամի Գյումրու մասնաճյուղի զարգացմանն ուղղված միջոցառումներ
	ՀՀ էկոնոմիկայի նախարարություն
 «Արդյունաբերության զարգացման հիմնադրամ» (համաձայնությամբ)
	2013 թ. ընթացքում
	 Այս միջոցառումների նպատակը  Գյումրիում ինովացիոն համակարգի ձևավորումն է:

	
	2.1. Անշարժ գույքի կառավարում
	ՀՀ էկոնոմիկայի նախարարություն
 «Արդյունաբերության զարգացման հիմնադրամ» (համաձայնությամբ)


	2013 թ. ընթացքում
	Համաշխարհային բանկի կողմից ֆինան​սա​վորվող Գյումրու պետական մանկավարժական ինստիտուտի շեն​քի` ըստ նախագծային փաստաթղթերի շինա​րարական աշխատանքների վերահսկո​ղու​թյուն, դրանց ընթացքի վերաբերյալ հաշվետվությունների ներկայացում

	
	2.2. Ինովացիոն ոլորտի կրթական ծրագրեր
	ՀՀ էկոնոմիկայի նախարարություն
 «Արդյունաբերության զարգացման հիմնադրամ» (համաձայնությամբ)


	2013 թ. ընթացքում

	Մեխանիկայի և էլեկտրոնիկայի, ինչպես նաև Մուլտիմեդիայի լաբորատորիաներում վերապատրաստման և/կամ ուսումնամեթոդական նյութերի  նախա​պատրաստում, դասընթացների անցկա​ցում, տեսական և գործնական պարապ​մունքների կազմակերպում, մինչև 70 մասնագետների (ուսանողների) համար

	3.
	Արդյունաբերության զարգացմանն աջակցության ծրագրերի կառավարում և համակարգում
	 ՀՀ էկոնոմիկայի նախարարություն
«Արդյունաբերության զարգացման հիմնադրամ» (համաձայնությամբ)
	2013 թ. ընթացքում

	Արդյունաբերության զարգացման հիմնա​​դրամի 2013  թվականի միջո​ցա​ռումների արդյունավետ կազմակերպում, կանոնա​դրական գործառույթների իրականացում


ՀԱՅԱՍՏԱՆԻ  ՀԱՆՐԱՊԵՏՈՒԹՅԱՆ
ԿԱՌԱՎԱՐՈՒԹՅԱՆ 

   ԱՇԽԱՏԱԿԱԶՄԻ ՂԵԿԱՎԱՐ
Վ. ԳԱԲՐԻԵԼՅԱՆ
ՀԻՄՆԱՎՈՐՈՒՄ

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2013 ԹՎԱԿԱՆԻ ՓԵՏՐՎԱՐԻ 14-Ի N 166-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ  ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ՄԱՍԻՆ

1. Անհրաժեշտությունը

 «Հայաստանի Հանրապետության կառավարության 2013 թվականի փետրվարի 14-ի N 166-Ն որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության  որոշման նախագծի ընդունումը պայմանավորված է որոշման գործնական կիրառման ընթացքում ի հայտ եկած դժվարությունների վերացմամբ ու ՀՀ պետական բյուջեից հատկացվող ֆինանսական միջոցների նպատակային և արդյունավետ օգտագործմամբ:

2. Ընթացիկ իրավիճակը և խնդիրները

Հայաստանի Հանրապետության Կառավարության 2013 թվականի փետրվարի 14-ի «Պետական աջակցություն Հայաստանի Հանրապետության արտահանմանն ուղղված արդյունաբերական քաղաքականության ռազմավարությամբ նախատեսված միջոցառումների իրականացման 2013 թվականի ծրագիրը և միջոցառումների ցանկը հաստատելու մասին» N 166-Ն որոշմամբ հաստատված միջոցառումների իրականացումն Արդյունաբերության զարգացման հիմնադրամի կողմից կատարվում են «Գնումների մասին» ՀՀ օրենքով նախատեսված դրույթներին համապատասխան: 

Օրենսդրական փոփոխության անհրաժեշտությունը բխում է ՀՀ կառավարության 2010 թվականի ապրիլի 29-ի «Պետության կողմից դրամաշնորհի ձևով տրամադրվող ֆինանսական աջակցության գումարների օգտագործման մասին պայմանագրի օրինակելի ձևը հաստատելու մասին» N 566-Ն որոշման, ՀՀ էկոնոմիկայի նախարարության և Արդյունաբերության զարգացման հիմնադրամի միջև կնքված դրամաշնորհի տրամադրման պայմանագրով նախատեսված պահանջներից: 

Միջոցառումների կատարման արդյունքում առաջանում են լրացուցիչ ծախսեր, ծրագրային միջոցառումների կատարվելիք ժամկետների երկարաձգում, ինչի արդյունքում հնարավոր չէ ամբողջական ծավալով ապահովել նախատեսված միջոցառումների կատարումը կամ դրանց ապահովումն իրականացվելու է թերի:

3. Տվյալ բնագավառում իրականացվող քաղաքականությունը

Հաշվի առնելով ծրագրային միջոցառումների գործնական կիրառման արդյունքները` մասնավորապես արտերկրում ցուցահանդեսների իրականացման կազմակերպչական աշխատանքները, անհրաժեշտություն է առաջացել հստակեցումներ կատարել իրականացվելիք աշխատանքներում: Բացի այդ, քննարկելով «Զարգացման հայկական գործակալություն» ՓԲԸ-ի և «ՓՄՁ ներդրումներ»  ունիվերսալ վարկային կազմակերպություն ՓԲԸ-ի, ինչպես նաև մի շարք արդյունաբերական ոլորտների ներկայացուցիչների հետ, անհրաժեշտություն է առաջացել ընդլայնել Ծրագրի շրջանակներում արդյունաբերական ոլորտներին տրամադրվող պետական աջակցությունը, մասնավորապես`  տնտեսվարող սուբյեկտներին տրամադրվող վարկերի տոկոսագումարների մասնակի սուբսիդավորումը, միջազգային ցուցահանդեսներում մասնակցության աջակցությունը, հստակեցնել ուսումնական գործընթացի կազմակերպչական աշխատանքները:

Բացի այդ, նախագծով կատարվել են հստակեցումներ, համաձայն որի` Արդյունաբերության զարգացման հիմնադրամն իրավասու է կնքել դրամաշնորհի հատկացման պայմանագրեր ՀՀ կառավարության կողմից հիմնադրված կազմակերպությունների հետ (օրինակ` «Զարգացման հայկական գործակալություն» փակ բաժնետիրական ընկերության, «Հայրենիք-Սփյուռք Կենտրոն» ՊՈԱԿ), ինչն իր հերթին կապահովի ծրագրային միջոցառումների կատարման արդյունավետության բարձրացում և թերացումների բացառում:

Խնդիրը կայանում է նրանում, որ Արդյունաբերության զարգացման հիմնադրամի կողմից իրականացվելիք միջոցառումները պահանջում են հրատապ գործողությունների կատարում և այդ գործողությունների մեջ ճկունության ապահովում: Հիմնադրամի կարևորագույն միջոցառումներից են արդյունաբերական ոլորտի ընկերությունների արտադրանքի արտերկրում ցուցահանդեսների, համտեսների և այլ նմանատիպ միջոցառումների ընթացքում ցուցադրումն է: 

Ճշգրտման արդյունքում, Արդյունաբերության զարգացման հիմնադրամը հնարավորություն է ընդձեռում, վերը նշված միջոցառումների շրջանակներում, ընդգրկել և ապահովել արդյունաբերության ընկերությունների հնարավորինս լայն շրջանակը, ինչն, ըստ էության, ապահովում է ՀՀ կառավարության որդեգրած արդյունաբերական ոլորտի ընկերությունների արտադրանքի արտահանման ուղղված պետական աջակցության քաղաքականությունը: 

4. Կարգավորման նպատակը և բնույթը  

Պետական աջակցություն Հայաստանի Հանրապետության արտահանմանն ուղղված արդյունաբերական քաղաքականության ռազմավարությամբ նախատեսված միջոցառումների իրականացման 2013 թվականի ծրագրի շրջանակում հստակ սահմանված են այն ցուցանիշները, որոնք պետք է ապահովվեն Արդյունաբերության զարգացման հիմնադրամի կողմից, սակայն ստեղծված իրավիճակում այն դառնում է անհնար: Խնդիրը կայանում է նրանում, որ յուրաքանչյուր միջոցառման համար կատարվելու են լրացուցիչ ծախսեր, որի արդյունքում հնարավոր չէ ամբողջական ծավալով ապահովել նախատեսված միջոցառումների կատարումը կամ դրանց ապահովումն իրականացվելու է թերի:

Նպատակ ունենալով ապահովել ՀՀ պետական բյուջեից հատկացվող ֆինանսական միջոցների արդյունավետ օգտագործումը և ծրագրային ցուցանիշների կատարումը, անհրաժեշտ է կնքել դրամաշնորհների հատկացման պայմանագրեր ՀՀ կառավարության կողմից հիմնադրված տնտեսվարող սուբյեկտների հետ, որոնց գործունեության հիմնական նպատակը հանդիսանում է սույն ՀՀ կառավարության որոշմամբ հաստատված ծրագրով նախատեսված միջոցառումների իրականացումը:

Ելնելով վերոգրյալից` ՀՀ կառավարության որոշման նախագծով կատարվել են որոշակի ճշգրտումներ ծրագրային միջոցառումների իրականացման արդյունավետությունը բարձրացնելու, ինչպես նաև հատկացված ֆինանսական միջոցների օգտագործման ուղղությունները հստակեցնելու համար:

5. Նախագծի մշակման գործընթացում ներգրավված ինստիտուտները և անձինք

Նախագիծը մշակվել է Հայաստանի Հանրապետության էկոնոմիկայի նախարարության, Արդյունաբերության զարգացման հիմնադրամի, «Զարգացման հայկական գործակալություն» ՓԲԸ-ի մասնակցությամբ:

6. Ակնկալվող արդյունքը

Որոշման նախագծի ընդունման արդյունքում հստակ սահմանվում են ՀՀ կառավարության կողմից հիմնադրված կառույցների լիազորությունները և կատարվելիք աշխատանքները, ինչն իր հերթին կապահովի կատարվելիք միջոցառումների ճկունության, հրատապության ու ժամկետայնության խնդրի լուծումը, ինչպես նաև ՀՀ պետական բյուջեի միջոցների օգտագործման արդյունավերության բարձրացումը:

7. Այլ տեղեկություններ (եթե այդպիսիք առկա են)
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ   

    ԷԿՈՆՈՄԻԿԱՅԻ ՆԱԽԱՐԱՐ                                          ՎԱՀՐԱՄ ԱՎԱՆԵՍՅԱՆ

ՏԵՂԵԿԱՆՔ

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2013 ԹՎԱԿԱՆԻ ՓԵՏՐՎԱՐԻ 14-Ի N 166-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ   ԸՆԴՈՒՆՄԱՆ ԱՌՆՉՈՒԹՅԱՄԲ ԱՅԼ ԻՐԱՎԱԿԱՆ ԱԿՏԵՐԻ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ԿԱՄ ԲԱՑԱԿԱՅՈՒԹՅԱՆ ՄԱՍԻՆ

Հայաստանի Հանրապետության կառավարության 2013 թվականի փետրվարի 14-ի         N 166-Ն որոշման հավելվածում փոփոխություն կատարելու վերաբերյալ ՀՀ կառավարության որոշման ընդունման հետ կապված այլ իրավական ակտերի ընդունման անհրաժեշտություն չի առաջանում:

ՏԵՂԵԿԱՆՔ

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2013 ԹՎԱԿԱՆԻ ՓԵՏՐՎԱՐԻ 14-Ի N 166-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ՊԵՏԱԿԱՆ ԿԱՄ ՏԵՂԱԿԱՆ ԻՆՔՆԱԿԱՌԱՎԱՐՄԱՆ ՄԱՐՄՆԻ ԲՅՈՒՋԵՈՒՄ ԾԱԽՍԵՐԻ ԵՎ ԵԿԱՄՈՒՏՆԵՐԻ ԷԱԿԱՆ ԱՎԵԼԱՑՄԱՆ ԿԱՄ ՆՎԱԶԵՑՄԱՆ ՄԱՍԻՆ

«Հայաստանի Հանրապետության կառավարության 2013 թվականի փետրվարի  14-ի N 166-Ն որոշման հավելվածում փոփոխություններ և լրացումներ կատարելու վերաբերյալ» ՀՀ կառավարության որոշումն ընդունելու կապակցությամբ պետական բյուջեում (կամ տեղական ինքնակառավարման մարմնի բյուջեում) ծախսերի կամ եկամուտների ավելացում կամ նվազեցում չի նախատեսվում:

ՏԵՂԵԿԱՆՔ
ԻՐԱՎԱԿԱՆ ԱԿՏԻ ՆԱԽԱԳԾՄԱՆԸ ԵՎ ՔՆՆԱՐԿՄԱՆԸ ՀԱՍԱՐԱԿՈՒԹՅԱՆ ՄԱՍՆԱԿՑՈՒԹՅԱՆ ՄԱՍԻՆ

1. Հասարակությանը նախագծի վերաբերյալ իրազեկումը

Հասարակությանը նախագծի վերաբերյալ իրազեկում չի պահանջվում:

2. Հասարակության մասնակցությունը նախագծմանը և/կամ քննարկումներին

Հասարակության մասնակցություն որոշման նախագծմանը և/կամ քննարկումներին չի նախատեսվում:

3. Այլ տեղեկություններ (եթե այդպիսիք առկա են)
Ա Մ Փ Ո Փ Ա Թ Ե Ր Թ

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2013 ԹՎԱԿԱՆԻ  ՓԵՏՐՎԱՐԻ 14-Ի N 166-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ ՇԱՀԱԳՐԳԻՌ ՄԱՐՄԻՆՆԵՐԻ ԱՌԱՐԿՈՒԹՅՈՒՆՆԵՐԻ ԵՎ ԱՌԱՋԱՐԿՈՒԹՅՈՒՆՆԵՐԻ
	հ/հ
	Առաջարկության հեղինակը¸ գրության ստացման ամսաթիվը, գրության համարը
	Առարկության. առաջարկության բովանդակությունը
	Եզրակացություն
	Կատարված փոփոխությունները

	
	1
	2
	3
	4

	1.
	ՀՀ ֆինանսների նախարարություն

1/4.5-1/8853-13

2013-06-24
	«Գնումների մասին»  ՀՀ օրենքի 2-րդ հոդվածի 3-րդ կետի բ) ենթակետի համաձայն` նվիրաբերության կարգով տրվող հատկացումների հաշվին կատարվող գնումները պետք է  իրականացվեն գնումների մասին ՀՀ օրենսդրությամբ նախատեսված կարգով:

Հետևաբար, եթե ՀՀ պետական բյուջեից նվիրաբերության կարգով «Արդյունաբերության զարգացման հիմնադրամ» -ին տրամադրվում են ֆինանսական միջոցներ և վերջինս դրանց հաշվին պետք է կատարի գնումներ, ապա այդ միջոցները վերջինիս կողմից չեն կարող տրամադրվել դրամաշնորհներ այլ կազմակերպություններին:

Հիմք ընդունելով վերոգրյալը` առաջարկում ենք Նախագծից հանել 1-ին կետի <թ> պարբերությունը:

 Միաժամանակ հայտնում ենք, որ Նախագծի 1-ին կետի 1-ին ենթակետի ա. պարբերությամբ նոր խմբագրությամբ շարադրվող Հայաստանի Հանրապետության կառավարության 2013 թվականի  փոտրվարի 14-ի N 166-Ն որոշման 8-րդ կետի 1-ին ենթակետում Հայաստանի Հանրապետության կառավարության որոշման անվանումն անհրաժեշտ է համապատասխանեցնել «Իրավական ակտերի մասին» ՀՀ օրենքի 39-րդ հոդվածի 4-րդ մասի պահանջին, համաձայն որի` իրավական այլ ակտի լրիվ անվանումը հիշատակելիս դրանում հետևյալ հաջորդականությամբ ներառվում են իրավական ակտն ընդունող մարմնի անվանումը, իրավական ակտի ընդունման տարին, ամիսը (տառերով), ամսաթիվը, ակտի վերնագիրը, ակտի հերթական համարը և տեսակը:

	Ընդունվել է
	Նախագծից հանվել է 1-ին կետի «թ» պարբերությունը, վերնագիրը համապատասխանեցվել է «Իրավական ակտերի մասին» ՀՀ օրենքի պահանջներին:

	2.
	ՀՀ արդարադատության նախարարություն

02/23.6/10900-13 

2013-07-24
	1. Որոշման նախագիծը համապատասխանում է Հայաստանի Հանրապետության Սահմանադրությանը:  



2. Նախագիծը  համապատասխանում է հավասար և ավելի բարձր իրավաբանական ուժ ունեցող իրավական այլ ակտերի դրույթներին: 

3. Նախագծում իրավական այլ ակտերի նորմերի անհարկի կրկնություններ առկա չեն:

4. Նախագծում անհրաժեշտ բոլոր հարցերը կարգավորված են:

5. Նախագիծն իր մեջ Հայաստանի Հանրապետության կառավարության 2009 թվականի հոկտեմբերի 22-ի «Նորմատիվ իրավական ակտերի նախագծերի հակակոռուպցիոն բնագավառում կարգավորման ազդեցության գնահատման իրականացման կարգը հաստատելու մասին» թիվ 1205-Ն որոշմամբ հաստատված կարգի 9-րդ կետով նախատեսված որևէ կոռուպցիոն գործոն չի պարունակում:

6. Օրենսդրական տեխնիկայի կանոնները մասամբ պահպանված չեն: Այսպես՝

    1/ նախագծի 1-ին կետի 1-ն և 2-րդ ենթակետերում «ռազմավարությունների» բառն անհրաժեշտ է փոխարինել «ռազմավարության» բառով՝ նկատի ունենալով «Իրավական ակտերի մասին» ՀՀ օրենքի 36-րդ հոդվածի դրույթները:

    2/   Նախագծի 1-ին կետի 2-րդ ենթակետի բ/, գ/, դ/, ե/, զ/, է/, ը/  պարբերություններն անհրաժեշտ է միավորել մեկ կետի ներքո, քանի որ հիշյալ պարբերություններով նախատեսվող փոփոխությունները և լրացումները վերաբերում են ՀՀ կառավարության որոշման նույն կետին:

      7. Նախագիծն անհրաժեշտ է համաձայնեցնել ՀՀ սփյուռքի նախարարության հետ:

     8. Նախագիծն անհրաժեշտ է համապատասխանեցնել սույն եզրակացության 6-րդ           և 7-րդ կետերին:
	6.1. Ընդունվել է
6.2. Ընդունվել է մասնակի
7. Ընդունվել է
	6.2 Ընդունվել է մասնակի: Նախագծում 1-ին կետի 2-րդ ենթակետի բ/, գ/, դ/ կետերում կատարվող փոփոխությունները, որոնք վերաբերում էին որոշման 9-րդ կետի 1-ին ենթակետի «ա» պարբերությանը,  խմբավորվել են մեկ կետի ներքո:



	3.
	ՀՀ սփյուռքի նախարարություն

02/23.6/11174-13

2013-07-30
	Հայաստանի Հանրապետության սփյուռքի նախարարությունը «Հայաստանի Հանրապետության կառավարության 2013 թվականի փետրվարի 14-ի N 166-Ն որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագծի վերաբերյալ առաջարկություններ չունի:
	
	


Հարգանքով`


ՎԱՀՐԱՄ ԱՎԱՆԵՍՅԱՆ












